
U.S. Military Nagsagawa ng “Corrective Action” Kaugnay ng Naging Away 

ng ilang Amerikano at Pilipinong Sundalo 

 
Bilang mga bisita rito sa Pilipinas, iginagalang ng mga kawani ng 

gobyerno at ng militar ng Amerika ang gobyerno ng Pilipinas, ang Armed Forces 

of the Philippines, at ang lahat ng mga Pilipino. Matapos makatanggap ng sulat 
mula sa Western Mindanao Command kaugnay ng pagdiriwang sa 1st Marine 
Brigade noong July 3, nagsagawa ng masusing pagsisiyasat ang Joint Special 

Operations Task Force-Philippines (JSOTF-P) ng U.S. military at napag-alamang 
nagkaroon ng maikling pagtatalo ang isang Amerikanong sundalo at isang 
opisyal ng Philippine Marines. Ikinalulungkot namin ang hindi pagkakaunawaang 

ito ng dalawa sundalo. 
 

Nagsagawa na ng “corrective action” ang U.S. military o pagtatama sa 

nangyaring pagtatalo. Inalis na sa Isabela City ang mga Amerikanong sundalong 
nasangkot sa insidente. Pinaalalahanan na rin ang lahat ng mga Amerikanong 
nagsisilbi sa JSOTF-P ng kahalagahan ng propesyonalismo at paggalang sa 

kapwa bilang mga bisita rito sa Pilipinas. Isa sa mga prayoridad ng U.S. military 
ang siguruhing iginagalang ng mga sundalong Amerikano ang mga Pilipino. 
Nakikipag-tulungan si JSOTF-P Commander, Captain Robert Gusentine, kay 

General Dolorfino at Admiral Pama para matiyak na maayos at propesyonal na 
nagtutulungan ang mga sundalo ng Amerika at ng Pilipinas. 

